
					এই পাতাটির মুদ্রণ সংশোধন করা প্রয়োজন। 
t
'
-
টম ব্রাউনের স্কুলজীবন। | সে উঠিয়া চারিদিকে তাকাইল; এবং মিনিট খানেকের পর নগ্ৰহৃদয়ে সরিয়া গিয়া সশেষের বেঞ্চিখানিতে, যেখানে সে রাগবিতে আসিয়া প্রথম রবিবারে বসিয়াছিল, সেইখানে বসিল। তারপর বেদীর উপর সেই প্রকাণ্ড রঞ্জিত কাচের জানালারদিকে তাকাইল-তাহার মনে পড়িল জানালায় রঙ্গিন কাচ লাগানের পূর্বে সে উহার মধ্যদিয়া এলমগাছের কাকগুলারদিকে তাকাইতে সাহস করিতে না-তারপর রঙিন কাচের জন্য চাদা তােলা এবং সেজন্য বাড়ীতে টাকা চাহিয়া পত্ৰলেখার - কথাও মনে পড়িল। সে দেখিল সেইখানে, একটু নীচেরদিকে, যে ছেলেটি প্রথমদিন তাহার ডাইন পাশে বলিয়াছিল তাহার নামটি, ঠিক সেইভাবে, এককাঠের ভিত্তিফলক মােটামােটা অক্ষরে কর্তিত রহিয়াছে।
তারপর তাহার পুরাতন স্কুলসহযােগীদের কথা মনে পড়িল, এবং তাহার চেয়ে অধিকতর সদাশয়, অধিকতর সাহসী, অধিকতর নির্মল • চরিত্র বালকদিগের মূর্তি, শ্রেণীর পর শ্রেণী ক্ৰমে, তাহার মানসপটে : উদিত হইল, এবং তাহারা যেন তাহাকে তিরস্কার করিতে লাগিল। সে কি তাহাদের কথা মনে করিতে পারেনা, তাহাদের মনে কি হইয়াছে বা কি হইতেছে তাহা কি সে ভাবিতে পারেনা, যাহারা তাহাকে প্রথম হতেই সম্মান করিয়াছে, ভালবাসিয়াছে; যাহাকে বুঝিতে, ভালবালিতে তাহার নিজের এত বৎসর লাগিয়াছিল? সে কি তাহাদের কথাও ভাবিতে পারেনা যাহারা পরলােকগত মহাত্মার নিকটতর, প্রিয়তর ছিল, যাহারা তাহারই নাম বহন করে, শরীরে তাহারই রক্ত ধারণ করে, কিন্তু এখন পতিহীন বা পিতৃহীন হইয়াছে। তদনন্তর অপরের সহিত অশিত হইয়া তাহার শােক শান্ত ও পবিত্র হইয়া উঠিল, এবং সে পুনরায় গাত্রোখান করিয়া বেদীর সােপানমূলে উপনীত হইল, এবং নতজানু হইয়া দীনভাবে, আশান্বিত হৃদয়ে এই প্রার্থনা জানাইল যে, *

		 এই পাতা শেষ সম্পাদিত হয়েছে ১২:৫৭টার সময়, ৮ অক্টোবর ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

